
Asasara Harald Bianco 

Tasiilami Kalaallisuuliornermik llinniarfiup immikkoortortaqarfissaanik pilersitsinissaq 
pillugu apeqqutinnut nassiussanut qutsavigaakkit. 

Ajuku apeqqutigisatit: 

1. lIumoorpa Sisimiuni Kalaallisuuliornermik lIinniarfik Tasiilami immikkoor
tortaqalerniartoq? 

2. Immikkoortortaqalissappat tamanna qaqugu pis sava? 

Soorlu paasitinneqareersimassasutit taamanikkut Kultureqarnermut Naalakkersuisuusoq 
Mimi Karlsen, llinniartitaanermut Naalakkersuisoq Palle Christiansen, Inuussutissarsior
nermut Naalakkersuisoq Ove Karl Berthelsen taamatullu Naalakkersuisoqarfinnut taak
kununnga atasuni atorfillit Tasiilami 2012-imi novembarip naalernerani Tasiilami suliffis
saaleqinerup akiorneqarnissaa suliffeqanngitsunullu sammlsassaqartitsinissaq pillugit 
ataatsimiipput. 

Ataatsimiinnermi tassani Naalakkersuisunut ilaasortat siuliini taaneqartut isumaqatigiip
put Kalaallisuuliornermik llinniarfik immikkoortortaqarfeqalissasoq, Tunumiut piorsarsi
massutsikkut kingornussaat pigiinnarniarlugit kiisalu iIIoqarfimmi suliffissaaleqinerup a
kiorneqarneranut atatillugu. 

Soorlu ilisimatinneqareersimassasutittaaq taamanikkut ataatsimiittoqarpoq ulloq 31 . ja
nuar 2013-imi qinersisoqarnissaanik nalunaaruteqartoqarnera sioqqutitsiarlugu . 

Uanga llinniartitaanermut Naalakkersuisutut Kalaallisuuliornermik llinniarfiup fmmikkoor
tortaqarfianik pilersitsinissaq pingaarnerutinngilara, pingaarnerutikkakkumi Tasiilami i
nuusuttunut tunngatillugu sulissuteqartoqarnissaa, 

Naalakkersuisuni isumaqatigiippugut inuusuttut suliffissaaleqinerata akiorneqarneranut 
atatillugu inuusuttunut tunngatillugu sulissutigisassanik aallartitsiniarluta. 

Taamaaliornikkulli Sisimiuni ilinniarfiup Tunumi piorsarsimassutsikkut kingornussat pi
giinnarniarlugit ilisimasanillu katersiniarluni pikkorissartitsinernik aallartitsisarnissaa mat
tunneqassanngilaq. 

Taamaammat Naalakkersuisut Kalaallisuuliornermik lIinniarfiup immikkoortortaqarfis
saanik Tasiilami pilersitsilersaarneragaanerat ilumuunngilaq . 

